Gottesdienst vom 21.06.2020 Rii

Gebet

Danka Gott, fur de wunderschoni Summermorga

dr Langschti Tag vum Johr wird’s.

Danka, fiir d’Lebesziit, wo Du us schenksch,

danka, fur all die Moglichkeita und Chance wo’mr hand.

Danka fliir d’Sinn, wo’mr hand

zum Oppis vum Wunder und vor Schonheit vum Leba wohrz’neh.

Chumm in useri Mitti Gott

Jetz, wo’mr in dim Nama versammlet sind.
Los Us gspura, dass mr nid allei sind mit dam
Was us beschaftiget

Dass mr gmeinsam trait sind vo Dir

Dr Quella vum Leba

Loss us in dini Hand legga

Was us bedruckt und sorga macht.
Mach s Muet und Hoffnig

Und starch s im Vertraue uf Dich,
usera Gott

Amen.



* Predigt
Liebi Gmeind

Di letschte paar Wuche han-i immer wieder denkt
als Pfarrer han-i scho es grosses Privileg:

bi so viel Themena

wo in de Medie prominent verhandlet werde
chunnt mir 6ppis us dr Bible

oder us dr lange judisch-chrischtliche Tradition in Sinn,
wo’ni mit dr Aktualitat cha verchniipfa

und wo’mr entsprechend z’denka git.

Und in dr Predigt

und mengisch au im Unterricht und anderswo
han-i d’Mdglichkeit

- oder i wier sogar sage d’Ufgob

oppis vo dem Nochdenka eso ufz’bereita

dass es im gueta Fall en Gedankeaastoss git

for die, wo’s moga ghora.

So han-i widerholt d’Glegeheit gha

das, was mr in dr Coronakrise dure Chopf gange isch
Z’bearbeite und in dr Predigt oppis z’sdage dezue.

Und wahreddem di einta s’viellicht mit de Ziit nimma hand mog
ghora, hat’s de andere vielliecht gholfe

was si selber dezue denka und empfinde,

irgendwie iiz’ordne,

zum in unsicherer Ziit en Art Orientierig z’finda und vielleicht au
Muet und Troscht.

Wie’s gnau zammehanget mit dr Coronakrisa

isch schwar zum saga

aber in de letschta Wuchena isch mit de Debattna und
Demonstratione rund um Rassismus und Diskrimierig vo
Minderheita es neus Thema bsunders aktuell.

Sit dr Ermordig vum George Floyd dur en wiise Polizischt vor
knapp amene Monat, am 25. Mai in Minneapolis

sit denn, hat’s kein Tag geh,

wo’ni nid verunsicheret gsi bi

was das fiir mich heisst.

Sicher bin-i nume,

dass Rassissmus ganz und gar unbiblisch isch
gege d’Wert vor Bible

Sund, wemme so will saga.

Dr Spitzesatz dezue stammt vum Paulus
wo’ner an sini Gmeinda in Galatie gschrieba hat
im 3. Kapitel, im Vers 28 vum Galaterbrief stoht



Da ist weder Jude noch Grieche, da ist weder Sklave noch Freier,
da ist nicht Mann und Frau. Denn ihr seid alle eins in Christus
Jesus.

Liebi Gmeind

In de Ereignis vo de letschta Wuchene

wo vo de Ermordig vum Schwarze George Floyd usglost worde
sind

git’s selbstverstandlich e Ebeni,

wo’ni ohni Zégera mich cha mit-empora

uber Polizeigwalt gege Schwarzi in Amerika,

wo’nis guet find, wenn Lt uf d’Stross gond und demonstirera
und wo’ni-mi furchtbar ufreg uber de Donald Trump

wenn er mit dr Bible in de Hand vor d’St. Johns Episcopal Church
anestoht,

nochdem er Demonstratione vor ‘Black Lives Matter’ Bewegig mit
Gwalt hat lo uflose und au jetz grad wider

- als Teil vum Wahlkampf —

d’Demonstrantinne und Demonstanta als Gsindel und was weiss
ich diskreditiert.

Ich glaub, die Empoérig isch wichtig, und si bewirkt au 6ppis
z.B. besseri Polizeigsetz und Usbildig.

Aber das isch bi mir no imene Bereich,
wo irgendwie wiit aweg isch.

Es choschtet mi jo au niit

tiber dr Rassismus in Amerika herz’zieh.

Was mi 6ppis choschtet und verunsichert, isch

wie’ni soll umgoh mit dr Verstrickig ine ungerechti Welt
als eina, wo profitiert devo

und wie’ni so6ll umgoh mit de Gwohnheite

wo’ni muess zur Kenntnis neh:

numa, will i mi 6ppis gwohnt bi

muess es no lang nid richtig si.

Sicher hand si au di viela Debattene meh oder weniger mitverfolgt
d’Arena im SchwizerFernseh,

S’ Forum im Radio srf

Ziitigsartikel, Diskussione und Bricht driiber

was es uslost z.B., wenn d’Migros entscheidet

e Suessigkeit mit eme rassistischa Nama usem Sortiment z’nah.

Di einta freue sich

dass si das M-Wort endlich nimma miuend lesa ufere leckrera
Suessigkeit

und di andere rega sich furchtbar driuber uf

dass Oppis, wo immer so gheissa hat

und sicher nid rassistisch gmeint sig



z’mol andersch sott heisse

und fahra extra zum Dubler zum-en mit Grossiichauf in sinere
Haltig zZ’understiitza,

dass di Suiessigkeit so heissa bliibt,

wie si immer gheissa hat.

Mini Frau, wo Z’Ziiri schaffet, hat verzellt

wie’s bim Kaffii bi ihne,

wo d’Migros dia Suessigkeite usem Regal gnoh hat
heissi Diskussione gah hat

und d’Emotione hoch ganga sind wie selta sus.

Wenn si Z’Lieschtel wier schaffa

oder ufem Riinaberg

wars vielliecht d’Debatta ume sogenannti General Sutter
und sini Denkmol im californische Sacramento oder ufem
Riineberg

Und z’Bern war’s viellicht d’Debatta um das gmolte Alphabet

in dr Schuel Wylerguet,

wo bim Buechstabe N en typisierte Chopf vumen Afrikaner gmolet
isch

wo’me sit langem diskutiert,

was me mit dem Argernis soll aafanga

und jetzt hands die Tag Unbekannti churzerhand tiibermolet.

Ich weiss nid,

was ihne bi all dam dura Chopf goht

und was si wilerid saga

wenn si sich z.B. im Forum bim Radio

oder imene Leserbrief dezue wiierid lissera.

Was mir selber mittlerwila ganz klar worde isch:
mini Meinig, 6b ‘Mohr’

wo’ni M-Wort sage, zum das Wort nid z’viel miiesse ins Muul neh
oder mini Meinig, 6b s’N-Wort fur Schwarzi
oder s’Z-Wort fiir Jenischi, sinti und Roma

mini Meinig,

ob ich das diskriminierend find oder rassistisch
oder ob i‘s diskriminiered meina oder nid

das isch gar nid massgebend,

und 6b i mi gwohnt bi,

die Bezeichniga z’brucha

das tuet gar nut zur Sach.

Was zellt isch,

was die Wort uslosa, bi dena, wo dur dia Wort bezeichnet sind.
Und do langets for mich,

zum anderi Begriff z’suecha und z’verwenda

wenn i zur Kenntis muess neh

dass ganz vili Menscha, wo nid wiis sind, wie’ich



verletzt sind und sich abegminderet fuhla
wenn e gluschtigi Suessigkeit so gnennt wird
wie’ni si selber 50 Johr lang wie selbstverstandlich g’nennt ha.

Gwohnheita ufgah, isch nie eifach.

Dr Mensch isch es Gohnheitstier.

Dass i 0ppis muess lehra

und anderi mir das muend saga

das verunsicheret mi.

Und i find’s au ziemlich miiehsam

dass i mi standig muess froga

was isch jetz korrekt, was darf me saga und was nid.

Aber das isch halt dr Priis defur
dass me nid allei lebt uf dr Welt,
grad so, wie’ni nid cha dur Sissach brettera mit 80
oder dr Abfall im Bach entsorga.

Dass i au mit bald 60gi no cha dezuelehra

gfallt mr irgendwie au,

nid will i afach di political correctness vergottera
sondern meh, will i mi schama

wenn-i merk,

wie’ni verstrickt bin in Sacha, wo’ni afach nid guet find
und wo’ni nid mocht.

I mocht niemert verletze,

aso muess i halt lehra, wie’ni das cha vermiida.

Dass me d’Kraft vo de Sproch nid sott underschitza

stoht jo grad de reformierta Tradition vor Chrischtaheit guet aa.
In dam Zammehang mocht-i garn zwei Sache saga

- sozsaga in zwei Chlammerbemerkiga

bevor-i zum General Sutter chum

wo sich fur mi exemplarisch zeiget, wo’s jetz drum goht.

Di beide Chlammerbemerkige betreffa d’Kraft vo de Sproch.
Bim Forum vum Schwizerradio

wo dr jenischi Journalischt und Schriftsteller Venanz Nobel
mitgredet hat, han-i glernet,

worum Fahrendi fur Jenischi, Sinti und Roma

kei gueti Bezeichnig isch.

Dr Venanz Nobel hat vo sinera Wohnigssuechi verzelit,
wo’nem en Vermieter gsait hat

in sinera Wohnig well er nume Lut

wo wiissid, wie me in dr Schwiz wohnt und lebt

als Fahrende chomm er drum nid in Frog.

Anderi, wo’nem d’Wohnig nid gah hand

hand wohrschiinlich numa so 6ppis denkt.

Dass lediglich 6ppa 10% vo de Jenischa di nomadischi Lebeswiis
pflega, hat d’Vermieter wohrschinlich gar nid interessiert.
Mit Fahrendi isch 6ppis unstets, unzueverlassigs,



Unschwizerisches verbunda.

und die Bezeichnig hat drum ganz klar e diskriminierdi Wirkig.
Das isch mir nid bewusst gsi bis jetz,

aber vo jetz aa bruch-i s’Wort numma

— es sei denn es rutscht mr use

will eba, au ich bin es Gwohnheitstier

hoffetlich aber es lernfahigs.

Amnesty Inernational ubrigens fuehrt im Netz es Glossar mit
Diskriminierigssensibler Sproch
wo ziemlich lehrrich isch.

Dodemit schliess-i di erschti Chlammera
und chumm zur zweita:

Do gohts um’s Wort Mohr.

Bim Schaffa an dera Predigt bini druf gstossa

dass es im Zammahang mit Bibeluibersetziga e heftigi Diskussion
geh hat,

wie me en Vers usem Jeremiabuech soll uibersetza.

In dr wirkmachtigschta dutscha Bibla, dr Lutherbible
heisst dr Vers au in dr neuschte Usgob vo 2016 so,
wie dr Luther selber ubersetzt hat:

Kann etwa ein Mohr seine Haut wandeln

oder ein Panther seine Flecken?

So hat‘s bis 2006 au in dr Ziircherbible gheissa.

Wihred dem s’Ziircher Ubersetzigteam s 'M.-Wort in dr neuschti
Usgob falla gloh hat

stohts in de neuschti Ubersetzig vor Lutherbibli wie gsait immer
no.

Das isch interessant, es git ganzi wisseschaftlichi Artikel driber,
wie d’Ubersetzig vum Luther afich falsch isch,

und s’M-Wort oppis in d’Bible iitrait

wo ganz unbiblisch isch,

namlich Mensche noch dr Hutfarb z’klassifiziera.

Im hebraische Original heissts schlicht Kuschit

oppert usem Land Kusch

Kusch isch e Geget bim Horn vo Afrika,

wo d’Mensche schwarz sind, aber s’Wort selber Kuschit
bezeichnet ebe d’Geget und nid d’Hutfarb.

Wemma hingega Mohr sait, do gond ganz viel Fenschter uf
wo vieli devo meh oder weniger rassischtisch belegt sind:
Zur Ziit vum Luther hand sich di Adeliga an de Hof schwarzi Sklave
ghalta,

zur Zierda chama saga,

und die Sklava hat me Hofmohren gnennt.

S’M-Wort isch aso verchniipft mit chonna kauft und verchauft
werda, mit Herrschaft und Sklaverei.



Oppis, was es im biblische Original Kuschit ganz und gar nid hét.

D’Wortgschicht understricht das:

S’M-Wort goht uf s’griechische moros zrugg

was eifaltig, dumm und gottlos heisst

us dr Verniipfig mit em latinische maurus

was schwarz, dunkel oder afrikanisch bezeichnet
isch schliesslich s’dutsche Mohr worde.

Es hat also ganz e dahnlich despektierlichi, abwertendi
Wortgschicht wie s’beriiehmte N-Wort fiir Schwarzi,
und drum dunkts mi klar

dass es kei Platz me hat im diutscha Wortschatz.
Bibelubersetzerinnen und -ubersetzer tiiend guet dra
mit guetem Bispil voraaz’goh

damit si d’Richtig chond vorgah

wo hoffetlich bald au d’Siiessigkeiteproduzente folga.

Und dodemit schliess-i au di zweiti Chlammera.

Ich hoffa
si moge jetz in dem Thema inna no e biz 6ppis ghora vo mina
Gedanka zum sogenannta General Sutter.

For mich aagfanga hat’s Thema

mit dr Lektlra vor Kolumna vum Historiker Lorenz Degen in dr
Oberbaselbieter Ziitig am 28. Mai

under em Titel Geschichte umschreiben.

Er argeret sich dort lGiber dr Ufsatz vor Rachel Hueber

wo in dr schwizerische Ziitschrift flir Gschicht erschiena isch.
General Sutter, die obskure Seite einer Schweizer
Heldenerzéhlung.

Er wirft ihre vor, nume d’Schattesiita vo dem beriiehmte
Baselbieter under d’Lupa z’neh,

und us dr positiv bsetzta Figur als Pionier und Selfmademan
e dunkli Gstalt z’mache.

D’Volksstimm hat s’Thema breit ufgriffa

bis hi zum usgezeichneta Artikel vum Martin Stohler am
vergangena Friitig

und eme Interview mit em alt Regierigsrot Paul Nyffeler,
em Prasident vor General Sutter Gsellschaft.

Ich find, d’Useandersetzig mit dera spannde historische Figur
usem Baselbiet lohnt sich wiirklich.

Und ich chonnt mr guet vorstella

dass, wenn-i im Baselbiet ufgwachsa war

de Maa mir als Bueb zumen’e Idol worde war.

Dass eine uswanderet und in dr Fremdi grosses leischtet

so grosses, dass em spoter es Denkmol gmacht wird

sowohl in sim Herkunftsort als au in Amerika,



das loht natiirlich jedes Buebaherz hocher schioh.

Muet und Unverfroreheit, Pioniergeischt und militarisches Gschick
sind Eigeschafta, wo lidruck mache.

Und wenn for d’lweihig vum Denkmol ufem Riineberg 1953
sogar dr Presse-Atttaché vor Gsandtschaft vo de USA

vo de Hochachtig brichtet,

wo dr Baselbieter in Amerika gnussi

denn wird irgendwie klar

dass nid nume lokalpatriotischi Phantasie de Sutter zumene
wichtige Maa in dr wiita Welt gmacht hat

sondern dass me das au anderswo eso gseht.

So isch 1987 jo au in Sacramento in Kalifornie es Sutterdenkmol
errichtet worde.

Die Denkmol sind mittlerwila umstritta.

Ich glaub nid

dass dr Lorenz Degen sich au hiut no getrauti

sini Kolumna z’beende mit em Satz: Den zentnerschweren
Gedenkstein fiir General Sutter in Riinenberg wird Huber mit ihrem
Traktétlein nicht einen Millimeter ins Wanken bringen.

Ich bin froh,

dass d’Jungsozialischte sich vo dere Provokation nid hand lo
verfuhra, z’luega, wie fescht sich da Stei tatsachlich ins Wanka
bringa loht

und mit dr Verhiilligsaktion in es rot bespriitzts Lintuech viel e
besseri Idee gha hand.

Ich bin aber au froh
dass d’Statue in Sacramento mittlerwila ganz abtransportiert
worde isch.

Dr Grund defiir isch eifach:

dr Sutter cha us hiittiger Sicht in keinera Hinsicht es Vorbild me si
will: Chudspe und Pioniergeischt an sich

sind no niit guets.

Jede mittelmassigi Mafiso muess einiges devo ha.

Was d’Sutterdenkmool waggle loht,

sind weniger di z.T. wirklich schlimma Sacha,

wo’ner gmacht hat

wo’me in dem erwahnte Ufsatz vor Rachel Huber,

- wo ubrigens sit letschter Wucha im Netz ufgschalte isch —

cha nochlesa -
(http://www.sgg-ssh.ch/de/general-sutter-die-obskure-seite-einer-
schweizer-heldenerzaehlung-0)

Es goht bim Sutter vielmeh um d’Gschicht als ganzi,

wo afach gar niit vorbildlichs hat.

Dr Paul Nyffeler gseht s’Guete und Vorbidlicha
vum Sutter drin, dass er gholfa hegi
dr Weschta vum Land z’entwickla



und mit dr Griindig vor Stadt Sacramento
d’Besiedlig vum Land voraatrieba hegi.

S’Schlimma dodra isch

dass die Erzahlig so tuet

als war, bevor di wiisa, wie dr Sutter cho sind

das Land gar nid besiedlet gsi.

Aber es isch besiedlet gsi,

vo verschiedene Indianerstamm.

Di Wiisa hands de Indianer afach aweggno mit Waffegwalit.
Und wo dr Goldrush usbroche isch

sind 10 Tuusigi vo Indianer umcho

d’Usrottig vo ganze Indianerstamm

und d’Verelendig vo de indigene Bevolkerig ufem ganze
amerikanische Kontinent

wo aahaltet bis hiit

hat in dene Ereignis eine vo ihrne wichtiga Grind.

Den Westen des Landes entwickeln

isch nid afach e gueti Tat gsi

wo mit leider denn zumol libliche Mittel wie dr Skaverei gscheh
isch

sondern das isch an sich meh als frogewiirdig.

Es isch nid nume verwerflich,

Geld z’mache mit em Verchauf vo indianische Chinder
em Verchauf vo Land, wo eim gar nid ghort,

- das isch’es jo gsi, wo em Sutter s’Geld iibrocht hat -
sondern di ganzi Gschicht vor sogenannte Besiedlig vum
amerikanische Weschta isch ei Unrechtsgschicht.

Das Urteil isch vielliecht wenig relevant im Blick uf d’Ereignis vo
vor 150 Johr

aber es isch relevant in zweierlei Hinsicht:

Namlich erschtens im Blick druf,

wie dr Wohlistand vo de weschtlicha Zivilisation

vo de Wiissa,

vo us,

entstanda isch

und zweitens,

wie sich dr Mythos vor Besiedlig als gueti Tat wiiterschribt
z.B. in de Urwalder vum Amazonas

bzw. im Rindsfilet vo dot uf Giserna Teller.

So fuehrt dr Boga liber Amerika schnell wieder zu s zrugg.
bzw. zur Verstrickig in Unrecht

wo’mr us selber drin wiederfinda

wemm’r d’Auga nid verschliessa devor.

Wenn scho es Sutterdenkmol
denn sott’s fir mich es Mahnmohl si for dia Zammehang
und ich glaub d’Runeberger sind gforderet,

wie si das chond umsetze
do isch d’Neuerfindig vumene guete Nama for e gueti Stiessigkeit
no eifach degega.

Und jetz isch natiirlich d’Frog

wie’ni noch all dam zume’ne guete Schluss cha cho fir die Predigt.
Wenn i vo Verstrickig in Unrecht gredt han

vo Verunserig als privilegierta wiisa Maa, was richtig isch, was me
no darf sage und was nid

denn tont das alles nid eso erfreulich.

Schliessa aber mocht-i mit eme erfreulicha Aspekt vo all dam
namlich mit dr Hoffnig,

wo fur mich in all dena Debattena und Diskussione steckt.

Es git s’Missverstandnis

dass s’Wort erheba gege Rassimus und Diskriminierig

wenn me das in dr Schwiz macht

oppis isch, wo’me sich fiir anderi iisetzt,

en Art gueti Tat

will Schwarzi, Jenischi, Indigeni etc. sind jo di andere.

Und es stimmt natirlich

Minderheita brucha d’Solidaritat vo Liit us dr Mehrheitsgsellschaft
und di Privlegierte miiend sich usenandersetzta mit ihrna Privilegie
us Griind vo de Grechtigkeit.

Was i aber begriffa han in de letschta Ziit, isch

was fiur es hochs Guet s’isch

s’Gflihl z’ha und d’Erfahrig z’macha, z’merka:

d’Welt cha besser werda, als si isch

und ich chan dort, wo ni bi, 6ppis dezu biitraga,

ich chan dezulerna

i muess nid in dam Mass mitverantwortlich si for Sacha,
wo’ni nid richtig find.

Das Gfiuhl wela ha und das Bewusstsin,

das mach-i ganz fér mich und nid for sus 6ppert.

S’Gegeteil devo find-i so’nes wiirdeloses, deprimierends Gfiihl,
d’Haltig, dass d’Welt halt isch, wie si isch

do chame nid wiirklich 6ppis macha degega,

jeda muess halt selber luega, dass er nid z’churz chunnt

und s’isch scho immer eso gsi ...

Ich will nid mit dam Gfiihl leba.

Und dass i nid muess mit dem Gfiihl leba

hat fiir mich viel mit dr biblische Botschaft z’tue.

Was dr Paulus formuliert hat

Da ist weder Jude noch Grieche, da ist weder Sklave noch Freier,
da ist nicht Mann und Frau. Denn ihr seid alle eins in Christus
Jesus.

das isch au e gsellschaftlichi Utopie vor Grechtigkeit und
Gliichstellig

wo jedes Schrittli Abbau vo Diskriminierig ufgrund vo Herkunft,

Gschlecht, sexueller Orientierig, sozialem Status etc.
jedes Schrittli isch es Hoffnigszeiche

dass d’Welt en bessere Ort cha werda fiir meh Liit

Und gliichet drum em Senfchorn usem Gliichnis vo Jesus
Das chliine chorn, wo zume’ne Baum wird

wo die Voégel des Himmels ihri Neschter baue drin.

Amen
Furbittegebet mit UV

Gott,

Muetter vum Leba

Gheimnis vor Walt

Loss us bestoh in dr Spannig zwilischet Lebeslust und Sorga
Zwiuschet Zueversicht und Resignation

Zwiischet kreisa um us selber und wiitem Horizont.

Du weissch, wo Mensche Laschte ztrage hai,
du weissch, wo's Mensche der Otem verschloht,
du weissch, wo Mensche um’s Notigschta muend kampfa

schank uns dis Licht,

schenk uns Deine Nahe,

bewahr uns vor Selbstgrechtigkeit und Gliichgiiltigkeit
schenk lis Glauba

schenk lis Hoffnig

schenk us Liebi.

Wir legen dir die Kranken unserer Gemiende ans Herz,
Menschen zuhause, im Spital, im Heim,

die Alten, die Sterbenden.

Troscht Du die Trauenden

Schenk die Miieda Muet

und sig mit de frohlicha und Unbeschwarta.

gute Gott.

Wie Jesus gelehrt hat, betten wir:

UNSER VATER IM HIMMEL

GEHEILIGT WERDE DEIN NAME

DEIN REICH KOMME,

DEIN WILLE GESCHEHE WIE IM HIMMEL SO AUCH AUF ERDEN

UNSER TAGLICHES BROT GIB UNS HEUTE

UND VERGIB UNS UNSERE SCHULD

WIE AUCH VERGEBEN UNSEREN SCHULDIGERN

UND FUHRE UNS NICHT IN VERSUCHUNG, SONDERN ERLOSE UNS VON DEM
BOSEN,

DENN DEIN IST DAS REICH UND DIE KRAFT UND DIE HERRLICHEKEIT IN
EWIGKEIT AMEN



